
Преставление святого благоверного 

великого князя Даниила Московского 
 

4 марта/17 марта – преставление 
 

Тропарь, глас 4: 

Княже́ния твоего ́ сла́ву отложи́в,/ озаря́емый 

Боже́ственною благода́тию,/ Богому́дре княж́е 

Дании́ле, весь ра́зум в се́рдце от суе́тнаго ми́ра сего́/ к 

Зижди́телю неукло́нно возложи́л еси́/ и, я́ко звезда ́на 

восто́це Росси́йскаго госуда́рства просия́л еси,́/ 

целому́дрием же и равноа́нгельным твои́м житием́/ 

тече́ние до́брое соверша́я,/ ве́ру соблюл́ еси́ непоро́чну,/ 

тем и по сме́рти просла́ви тя Бог в чудесе́х,/ я́ко 

источа́еши исцеле́ния ве́рно притека́ющим к честней́ 

рац́е твое́й;/ сего́ ра́ди днесь пра́зднуем успе́ние твое,́ 

люд́ие твои.́/ Ты же, я́ко и́маши дерзнове́ние ко 

Христу́,/ моли ́ спасти́ оте́чество твое́// и ми́рней бы́ти 

держа́ве на́шей. 

Иной тропарь, глас 5: 

Благодатнород́ный сын Твой,/ Всетворит́елю Гос́поди 

Бож́е наш,/ щедрототво́рством христоподража́тельный 

оте́ц Даниил́/ в еван́гельском запове́дании и 

благоразу́мном свое́м житии́/ чудесодарова́ние и 

Небе́сная со святы́ми пребыва́ния восприя́т/ от Тебе,́ 

Спаси́теля наш́его Христа́ Иису́са./ Возыме́в бо Твое ́

Боже́ственное посо́бие,/ суетномирски́я и 

плотоо́гненныя страс́ти упраздни́/ и враги́ де́моны, 

неви́димыя и ви́димыя злотво́рцы/ и разори́тели своего ́

великокняж́ескаго наслед́ия, победи́./ Того́ моли́твами 

спаси́ вся,// зову́щия Тебе́: Аллилу́ия. 

Иной тропарь, глас 5: 

Благосла́вная похвало́ и благосве́тлый ве́нче/ 

цар́ствующаго гра́да Москвы́,/ всеблажен́не Даниил́е, 

о́тче наш./ По́двигом бо до́брым подвиза́вся,/ 

благоугод́ное тече́ние соверши́л еси,́/ всера́достныя 

неконча́емыя жи́зни сподо́блься,/ зри́ши Го́спода Боѓа,/ 

Ему́же моли́ся,/ благочеству́ющим тя и лобыза́ющим 

богохрани́мыя твоя́ и чудесото́чныя мо́щи// спасе́ние и 

насле́дие Ца́рства Небес́наго дарова́ти. 

Кондак, глас 4: 

Избра́нный Боѓом от чресл роди́тельских/ и 

воспита́нный от младен́чества в зако́не Госпо́дни в 

муж́а соверше́нна/ и Про́мыслом Вы́шняго, имени́таго 

гра́да Москвы́ насле́дие княж́ества прие́м,/ ве́рен 

строи́тель благочести́вым люд́ем твои́м показа́лся еси,́ 

Богоблаже́нне Дании́ле,/ их́же о́бразом своим́ 

наставля́я/ и поуча́я за́поведем Госпо́дним вы́ну,/ 

путе́м, веду́щим в живо́т ве́чный, при́сно ше́ствуя,/ 

Небе́снаго Цар́ства дости́гл еси́,// иде́же со а́нгельскими 

водворя́яся лиќи, поеш́и Бо́гу: Аллилу́ия. 

Иной кондак, глас 8: 

Я́ко Богонасажде́нное и Богоразу́мное древ́о в России́ 

возра́сл еси/́ и многопло́дием Богоподо́бных 

доброде́телей твои́х утучня́еши сердца́ благочести́вых./ 

Тем́же в кре́пости по́мощи твоея́, преблаже́нне 

Дании́ле,/ от вся́ких нас бед свободи,́// да пое́м при́сно: 

Аллилу́ия. 

Величание: 

Ублажа́ем тя,/ благове́рный княж́е Дании́ле,/ и чтим 

святу́ю па́мять твою,́/ ты бо мо́лиши о нас// Христа́ Боѓа 

наш́его. 

Прокимен, глас 7:  

Честна ́пред Го́сподем/ смерть преподо́бных Его́. 

Причастен:  

В па́мять ве́чную бу́дет пра́ведник, от слу́ха зла́ не 

убои́тся 

 

 

 

 
 


